
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса энергетика, оланін да коммунальнӧй овмӧс, тариф министерство йылысь
“Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь” Коми Республикаса Оланпаслӧн 21 статьяса 2 юкӧнлӧн 12 пункт подув вылын Коми Республикаса Веськӧдлан котыр шуис:
1. Вынсьӧдны Коми Республикаса энергетика, оланін да коммунальнӧй овмӧс, тариф министерство йылысь положение 1 №-а содтӧд серти. 
2. “Коми республиканскӧй энергия видзтан шӧрин” Коми Республикаса канму учреждение лӧсьӧдӧм йылысь” Коми Республикаса Веськӧдлан котырлӧн 2005 во кӧч тӧлысь 1 лунся 235 №-а шуӧмлӧн 2 пунктын “Коми Республикаса стрӧитчан, тариф, оланін да коммунальнӧй, туй овмӧс министерство” кывъяс вежны “Коми Республикаса энергетика, оланін да коммунальнӧй овмӧс, тариф министерство” кывъясӧн.
3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти. 
4. Тайӧ шуӧмыс вынсялӧ 2018 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар 
2017 вося моз тӧлысь 31 лун 
459 №
ВЫНСЬӦДӦМА
Коми Республикаса Веськӧдлан котырлӧн 
2017 во моз тӧлысь 31 лунся 459 №-а шуӧмӧн
(1 №-а содтӧд)
Коми Республикаса энергетика, оланін да коммунальнӧй овмӧс, 
тариф министерство йылысь
ПОЛОЖЕНИЕ 
І. Панас
1.  Коми Республикаса энергетика, оланін да коммунальнӧй овмӧс, тариф министерство (Коми Республикаса оланін да коммунальнӧй овмӧс министерство) (водзӧ  - Министерство) лоӧ Коми Республикаса олӧмӧ пӧртысь власьт органӧн, коді лӧсьӧдӧ да збыльмӧдӧ канму политика, ладмӧдӧ нормативнӧй инӧда удж энергетика, оланін да коммунальнӧй комплекс, биаруӧн могмӧдан, донъяс (тарифъяс) урчитан юкӧнын,  а сідзжӧ донъяс (тарифъяс) канмуӧн ладмӧдан юкӧнын да естественнӧй монополияяс сфераясын Коми Республика мутасын дінмусянь канму контроль (дӧзьӧр) нуӧдӧм вылӧ уполномочитӧм Коми Республикаса олӧмӧ пӧртысь власьт органӧн да энергия видзтан да энергоэффективносьт кыпӧдан мероприятиеяс координируйтӧм серти Коми Республикаса олӧмӧ пӧртысь власьт уполномочитӧм органӧн.
2. Аслас уджын Министерство подуласьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса нормативнӧй инӧда мукӧд акт, Коми Республикаса Оланподув, Коми Республикаса оланпасъяс, Коми Республикаса нормативнӧй инӧда мукӧд акт, а сідзжӧ тайӧ Положение вылӧ.
3. Ассьыс уджсӧ Министерство збыльмӧдӧ кыдзи ас кежысь, сідз и  федеральнӧй канму власьт органъяскӧд, федеральнӧй фондъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧд кутӧмӧн.

4. Министерствоӧс видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд тшӧт весьтӧ. 
5. Министерство лоӧ юридическӧй кывкутысьӧн, сылӧн эм Коми Республикаса канму канпаса да коми да роч кывъяс вылын аслас нима печать, мукӧд печать, штампъяс да урчитӧм образеца бланокъяс, Россия Федерацияса оланпастэчас серти восьтӧм тшӧтъяс. 
6. Министерство збыльмӧдӧ Коми Республикаса торъя канму учреждениеяс серти учредитысьлысь уджъяс да уджмогъяс, а сідзжӧ котыртӧмӧн да методика боксянь юрнуӧдӧ да координируйтӧ Коми Республикаса торъя ӧтувъя канму предприятиеяслысь уджсӧ, кутшӧмъясӧс урчитӧма Коми Республикаса Веськӧдлан котырӧн (водзӧ лӧсялӧмӧн – канму учреждениеяс, канму предприятиеяс).
7. Министерство лоӧ Коми Республикаса стрӧитчан, тариф, оланін да коммунальнӧй, туй овмӧс министерстволысь инӧд босьтысьӧн Министерстволы сетӧм могъяс юкӧнын. 
8. Министерстволӧн меститчанін (юридическӧй инпас): Сыктывкар, Коммунистическӧй ул., 8.
ІІ. Шӧр могъяс
9. Министерстволӧн шӧр могъясӧн лоӧны:
1) отсавны сӧвмӧдны Коми Республикаын энергетика, оланін да коммунальнӧй комплекс, биаруӧн могмӧдӧм, зумыда уджавны Коми Республикаын  оланін да коммунальнӧй овмӧсса организацияяслы;
2) урчитны канмусянь ладмӧдан донъяс (тарифъяс);
3)  кутчысьны, медым электрическӧй энергия (вынйӧр) вузалысьяслӧн да ньӧбысьяслӧн, а сідзжӧ шоныдӧн могмӧдысь организацияяслӧн да шоныд энергия (вынйӧр) ньӧбысьяслӧн экономика боксянь интересъясыс лӧсялісны ӧта-мӧдыскӧд;
4) воӧдчыны сыӧдз, медым коммунальнӧй комплексса организацияяслысь вузӧс да услугаяс ньӧбысьяслӧн интересъясыс да индӧм организацияяслӧн, кодъяс могмӧдӧны ньӧбысьясӧс тайӧ вузӧсӧн да услугаясӧн да коммунальнӧй комплексса организацияясӧс бур уджӧн, интересъясыс лӧсялісны ӧта-мӧдыскӧд;
5) оз лэдзны урчитны торъя категория ньӧбысьяслы электрическӧй энергия (вынйӧр), шоныд энергия (вынйӧр) да теплоноситель вылӧ кокньӧда донъяс (тарифъяс) мукӧд ньӧбысьлы содтӧм донъяс (тарифъяс) тшӧт весьтӧ;
6) экономика боксянь ышӧдны сы вылӧ, медым кыпӧдны шоныдӧн да электричествоӧн могмӧдан системаяслысь, коммунальнӧй инфраструктура системаяслысь энергетическӧй эффективносьтсӧ да уджавны энергия видзтан технологияяс серти шоныд энергияӧн (вынйӧрӧн) да электрическӧй энергияӧн (вынйӧрӧн) вӧдитчигӧн.
ІІІ. Канму удж
10. Тайӧ Положениелӧн ІІ юкӧдын индӧм шӧр могъяс збыльмӧдӧм вылӧ Министерство збыльмӧдӧ татшӧм канму удж:
1) лӧсьӧдӧ энергетика, оланін да коммунальнӧй комплекс, биаруӧн могмӧдан, донъяс (тарифъяс) урчитан юкӧнын Коми Республикаса нормативнӧй инӧда акт балаяс да сетӧ найӧс урчитӧм пӧрадок серти Коми Республикаса Юралысьлы, Коми Республикаса Веськӧдлан котырлы;
2) лӧсьӧдӧ да примитӧ энергетика, оланін да коммунальнӧй комплекс, биаруӧн могмӧдан, донъяс (тарифъяс) урчитан юкӧнъясын нормативнӧй инӧда актъяс;
3) лӧсьӧдӧ да сетӧ Коми Республикаса Веськӧдлан котырлы  энергетика, оланін да коммунальнӧй комплекс, биаруӧн могмӧдан, донъяс (тарифъяс) урчитан юкӧнъясын оланпастэчас бурмӧдӧм серти вӧзйӧмъяс;
4)  лӧсьӧдӧ уджтас балаяс, сы лыдын Коми Республикаса канму уджтас балаяс да дінму уджтас балаяс, энергетика, оланін да коммунальнӧй комплекс, биаруӧн могмӧдан юкӧнъясын, энергия видзтан да энергетикаын эффективносьт кыпӧдан юкӧнын, а сідзжӧ лӧсьӧдӧ да вынсьӧдӧ ведомствоса уджтасъяс;
5) нуӧдӧ Коми Республика мутасын урчитӧм удж юкӧнъясын федеральнӧй торъя мога уджтасъяс збыльмӧдан мероприятиеяс; 
6) вӧчӧ сьӧмкуд инвестицияяс, Коми Республикаса оланін да коммунальнӧй комплекс ӧніяӧдан юкӧнын мероприятиеяс збыльмӧдӧм вылӧ Коми Республикаса республиканскӧй сьӧмкудйысь вичмӧдӧм сьӧмӧн колана могӧн вӧдитчӧм бӧрся видзӧдан удж;
7) лӧсьӧдӧ да сетӧ Коми Республикаса Веськӧдлан котырлы Коми Республикаса оланін да коммунальнӧй комплексӧ инвестицияяс да кредитнӧй ресурсъяс кыскӧм серти вӧзйӧмъяс; 
8) вӧчӧ “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса оланпасӧн урчитӧм канму уджмогъяс Коми Республикаын меставывса асвеськӧдлан органъясӧн збыльмӧдӧм бӧрся видзӧдан удж; 
9) нуӧдӧ энергия видзтан юкӧнын войтыркостса уджъёртасьӧм йылысь артмӧдчӧмъяс збыльмӧдӧм серти мероприятиеяс, кутшӧмъясын ӧтиладорӧн лоӧ Коми Республика; 
10) лӧсьӧдӧ да сетӧ Коми Республикаса Веськӧдлан котырлы, федеральнӧй олӧмӧ пӧртысь власьт органъяслы Коми Республикаын оланін да коммунальнӧй комплекс, биаруӧн могмӧдӧмсӧ реформируйтӧм серти вӧзйӧмъяс Коми Республика мутасын оланін да коммунальнӧй комплексса, биаруӧн могмӧдысь предприятиеяслӧн удж серти нуӧдӧм мониторинг подув вылын;
11)  лӧсьӧдӧ да сетӧ Коми Республикаса Веськӧдлан котырлы Коми Республика мутасын олысьяслы кизьӧртӧм биару вайӧм вылӧ уполномочитӧм биару юклан организацияясӧс индӧм серти вӧзйӧмъяс;
12) нуӧдӧ ваӧн могмӧдан да ва нуӧдан системаяс серти техника да экономика боксянь мониторинг, сы лыдын пӧсь ваӧн могмӧдан, кӧдзыд ваӧн могмӧдан да (либӧ) ва нуӧдан централизуйтӧм системаясса объектъяслысь, кӧдзыд да пӧсь ваӧн могмӧдан централизуйттӧм системаясса объектъяслысь важмӧм да энергетика эффективносьт петкӧдласъяс серти;
13) нуӧдӧ ваӧн могмӧдан да ва нуӧдан схемаяс лӧсьӧдан да вынсьӧдан мониторинг;
14) нуӧдӧ витсё сюрс мортысь этшаджык олысь лыда Коми Республикаса овмӧдчӧминъясын, кар кытшъясын шоныдӧн могмӧдан схемаяс лӧсьӧдан да вынсьӧдан мониторинг;
15) нуӧдӧ Коми Республикаса овмӧдчӧминъяслысь, кар кытшъяслысь коммунальнӧй инфраструктура системаяс быд боксянь сӧвмӧдан уджтасъяс лӧсьӧдӧм да вынсьӧдӧм серти мониторинг;
16) энергетика юкӧнын:
а) лӧсьӧдӧ Коми Республикалысь топливно-энергетическӧй баланс;
б) сӧгласуйтӧ Коми Республика мутасын электроэнергетика объектъяс меститӧм;
в) лӧсьӧдӧ Коми Республикаын электроэнергетика сӧвмӧдан схема да уджтас;
г) лӧсьӧдӧ да сетӧ Коми Республикаса Веськӧдлан котырлы, федеральнӧй олӧмӧ пӧртысь власьт органъяслы Коми Республикаын энергетика реформируйтӧм серти вӧзйӧмъяс Коми Республика мутасын энергетика предприятиеяслӧн удж серти нуӧдӧм мониторинг подув вылын;
д) артмӧдӧ Коми Республикаса топливно-энергетическӧй комплекслысь объект лыддьӧг, кутшӧмъясӧс колӧ пыртны категорияяс улӧ;
ж)  сӧгласуйтӧ электрическӧй энергия (вынйӧр) видзан режим авария вӧсна дзескӧдан графикъяс;
з) дасьтӧ да сетӧ Коми Республикаса Веськӧдлан котырлы артмӧдчӧм (сёрнитчӧм) балаяс, кутшӧмъясӧс кырымалӧны Коми Республикаса Веськӧдлан котыр да энергетика организацияяс костын, да на дорӧ сёрнигижӧдъяс;
и) дасьтӧ да сетӧ Коми Республикаса Веськӧдлан котырлы артмӧдчӧм (сёрнитчӧм) балаяс збыльмӧдӧм йылысь юӧр, кутшӧмъясӧс кырымалӧны Коми Республикаса Веськӧдлан котыр да энергетика организацияяс костын, да на дорӧ сёрнигижӧдъяс;
к) дасьтӧ да сетӧ Коми Республикаса Веськӧдлан котырлы энергетика юкӧнын артмӧдчӧмъяс да на дорӧ сёрнигижӧдъяс збыльмӧдӧм йылысь отчёт, кутшӧмъясӧс кырымалӧны Коми Республикаса Веськӧдлан котыр да Россия Федерацияса субъектъяс костын;
л) котыртӧ Коми Республикаса кар овмӧдчӧминлӧн, сикт овмӧдчӧминлӧн, кар кытшлӧн мудоръясын олысьясӧс электричествоӧн могмӧдӧмсӧ Россия Федерацияса оланпастэчасӧн урчитӧм уджмогъяс серти;
м) котыртӧ Коми Республикаын муниципальнӧй районлӧн мудоръясын овмӧдчӧминъясӧс электричествоӧн могмӧдӧмсӧ Россия Федерацияса оланпастэчасӧн урчитӧм уджмогъяс серти;
н)  урчитӧ дінмуын электроэнергетика сӧвмӧдан схемаӧ генерируйтысь объектъясӧс пыртӧм серти конкурсӧн бӧрйӧмсӧ нуӧдан пӧрадок да условиеяс, кутшӧмъяс уджалӧны выльмӧдан энергия источникъяс подув вылын, мыйяс серти индӧма вузавны электрическӧй энергиясӧ (вынйӧрсӧ) торйӧн вузасян рынокъясын, а сідзжӧ лӧсялана инвестиция проектъяс дорӧ корӧмъяс да найӧс бӧръян критерийяс;
о)  сетӧ Коми Республика мутасын генерируйтысь объект кутысьлы либӧ оланпас серти мукӧд кутысьлы, кодӧс уполномочитіс индӧм генерируйтысь объект кутысь, сылӧн гижӧда запрос серти Коми Республикаса электроэнергетика водзӧ сӧвмӧдан схемаысь да уджтасысь выписка тайӧ генерируйтысь объектӧс схемаӧ да уджтасӧ пыртӧм йылысь; 
17)  дасьтӧ Оланін да коммунальнӧй овмӧс выльмӧдӧмлы отсӧг сетан фонд сьӧм тшӧт весьтӧ сьӧмӧн отсӧг сетӧм вылӧ Коми Республикалысь заявка бала, медым уна патераа керкаясын капитальнӧя дзоньтавны ӧтувъя эмбур;
18) шыбласъясӧн вӧдитчан юкӧнын:
а) лӧсьӧдӧ Коми Республикаса нормативнӧй инӧда акт балаяс, кутшӧмъяс урчитӧны чорыд коммунальнӧй шыбласъясӧн вӧдитчӧм серти дінму операторъяслысь (водзӧ - дінму оператор) уджалан правилӧяс да чорыд коммунальнӧй шыблас чукӧртан (сы лыдын сійӧс торйӧн чукӧртан) пӧрадок;
б) видзӧдӧ сы бӧрся, кыдзи дінму оператор збыльмӧдӧ дінму операторлысь уджалан правилӧяссӧ;
в) котыртӧ чорыд коммунальнӧй шыбласъяс чукӧртан (сы лыдын торйӧн чукӧртан), нуан, обработайтан, иналан, лёк вӧчӧмысь дугӧдан да гуалан уджъяс;
г) участвуйтӧ чорыд коммунальнӧй шыбласъясӧн вӧдитчан юкӧнын юӧрӧн вӧдитчыны позянлун лӧсьӧдӧмын;
д) дасьтӧ да сетӧ Коми Республикаса вӧр-ва озырлун да гӧгӧртас видзан министерствоӧ вӧзйӧмъяс, кыдзи лӧсьӧдны да збыльмӧдны чорыд коммунальнӧй шыбласъясӧн вӧдитчан юкӧнын шыбласъясӧн вӧдитчӧм серти Коми Республикаса канму уджтас да мукӧд уджтас да мероприятие;
е) дасьтӧ да сетӧ Коми Республикаса вӧр-ва озырлун да гӧгӧртас видзан министерствоӧ вӧзйӧмъяс, кыдзи лӧсьӧдны чорыд коммунальнӧй шыбласъясӧн вӧдитчан юкӧнын шыбласъясӧн вӧдитчӧм серти мутас схема;
ж) нуӧдӧ чорыд коммунальнӧй шыбласъясӧн вӧдитчӧм серти дінму операторъясӧс бӧръян конкурс;
з) вынсьӧдӧ чорыд коммунальнӧй шыбласъясӧн вӧдитчан юкӧнын медпозяна тарифъяс;
и) вынсьӧдӧ производственнӧй уджтасъяс чорыд коммунальнӧй шыбласъясӧн вӧдитчӧм серти операторъяслысь, кодъяс вӧчӧны ладмӧдан уджъяс чорыд коммунальнӧй шыбласъясӧн вӧдитчан юкӧнын;
к) вынсьӧдӧ инвестиция уджтасъяс чорыд коммунальнӧй шыбласъясӧн вӧдитчӧм серти операторъяслысь, кодъяс вӧчӧны ладмӧдан уджъяс чорыд коммунальнӧй шыбласъясӧн вӧдитчан юкӧнын;
л) урчитӧ чорыд коммунальнӧй шыбласъяс чукӧртан нормативъяс;
м) урчитӧ Министерство да дінму операторъяс костын артмӧдчӧм урчитан сюрӧс да пӧрадок, чорыд коммунальнӧй шыбласъяс чукӧртӧм да нуӧм вылӧ торгъяс нуӧдан условиеяс;
19) збыльмӧдӧ электрическӧй энергия вылӧ Министерствоӧн ладмӧдан донъясӧн (тарифъясӧн) вӧдитчӧм бӧрся дінмусянь канму контроль (дӧзьӧр);
20) збыльмӧдӧ электроэнергетикаын канмуӧн ладмӧдан донъяс (тарифъяс) бӧрся дінмусянь канму контроль (дӧзьӧр) сэтшӧм юкӧнъясын, кыдзи донъяслысь (тарифъяслысь) ыджда подулалӧм да Министерствоӧн ладмӧдан донъясӧн (тарифъясӧн) колана ногӧн вӧдитчӧм, инвестиция ресурсъясӧн вӧдитчӧм, кутшӧмъясӧс пыртӧма электроэнергетикаын Министерствоӧн ладмӧдан донъясӧ (тарифъясӧ), мутас сетевӧй организацияясӧн технологическӧй йитӧмысь дон босьтӧм да (либӧ) стандартизируйтӧм тариф ставкаясӧн вӧдитчӧм, кутшӧмъяс урчитӧны татшӧм донлысь ыдждасӧ, а сідзжӧ чукӧрӧн да торйӧн вузасян рынокъясса субъектъясӧн юӧр восьтан стандартъясӧ кутчысьӧм;
21) збыльмӧдӧ электроэнергетика субъектъяслысь, кутшӧмъясӧс пыртӧма субъектъяс лыдӧ, кодъяслысь инвестиция уджтасъяссӧ вынсьӧдӧны да на бӧрся видзӧдӧны Коми Республикаса олӧмӧ пӧртысь власьт органъяс, инвестиция уджтасъяс олӧмӧ пӧртӧм бӧрся контроль;
22) збыльмӧдӧ мутас сетевӧй организацияяслысь, кутшӧмъясӧс пыртӧма субъектъяс лыдӧ, кодъяслысь инвестиция уджтасъяссӧ вынсьӧдӧны да на бӧрся видзӧдӧны федеральнӧй олӧмӧ пӧртысь власьт органъяс, инвестиция уджтасъяс олӧмӧ пӧртӧм бӧрся контроль;
23) збыльмӧдӧ шоныдӧн могмӧдан юкӧнын донъяс (тарифъяс) ладмӧдӧм бӧрся дінмусянь канму контроль (дӧзьӧр) сы серти, кыдзи урчитӧны, вежӧны да вӧдитчӧны донъясӧн (тарифъясӧн);
24) збыльмӧдӧ шоныдӧн могмӧдан юкӧнын канмуӧн ладмӧдан донъясӧ (тарифъясӧ) пыртӧм инвестиция ресурсъясӧн вӧдитчӧм бӧрся контроль Россия Федерацияса Веськӧдлан котырӧн урчитӧм пӧрадокын;
25) збыльмӧдӧ чорыд коммунальнӧй шыбласъясӧн вӧдитчан юкӧнын тарифъяс ладмӧдӧм бӧрся дінмусянь канму контроль (дӧзьӧр);
26) збыльмӧдӧ Коми Республика мутасын энергия видзтӧм да энергоэффективносьт кыпӧдӧм йылысь оланпастэчаслӧн корӧмъясӧ кутчысьӧм бӧрся дінмусянь канму контроль (дӧзьӧр) сы серти, кыдзи организацияяс, кодъяс збыльмӧдӧны ладмӧдан уджъяс, сэк, кор тайӧ организацияяслысь вузӧс, услугаяс вылӧ донъяссӧ (тарифъяссӧ) ладмӧдӧны Коми Республикаса олӧмӧ пӧртысь власьт органъяс, кутчысьӧны энергия видзтан да энергетикаын эффективносьт кыпӧдан юкӧнын уджтасъяс примитӧм йылысь корӧмъясӧ да тайӧ уджтасъяс дорӧ корӧмъясӧ, кутшӧмъясӧс урчитӧ Министерство;
27) збыльмӧдӧ производственно-техническӧй тӧдчанлуна продукция, йӧзлы колана вузӧс да услугаяс вылӧ донъяс (тарифъяс) ладмӧдан юкӧнын контроль сы серти, кыдзи юридическӧй кывкутысьяс да асшӧр уджалысьяс кутчысьӧны корӧмъясӧ, кутшӧмъясӧс урчитӧма “Канмусянь донъяс (тарифъяс) ладмӧдӧмсӧ лӧсьӧдан мераяс йылысь” Россия Федерацияса Президентлӧн 1995 во урасьӧм тӧлысь 28 лунся 221 №-а Индӧдӧн, “Канмусянь донъяс (тарифъяс) ладмӧдӧмсӧ лӧсьӧдан мераяс йылысь” Россия Федерацияса Веськӧдлан котырлӧн 1995 во рака тӧлысь 7 лунся 239 №-а шуӧмӧн, “Коми Республикаын канмусянь донъяс (тарифъяс) ладмӧдӧмсӧ лӧсьӧдан мераяс йылысь” Коми Республикаса Веськӧдлан котырлӧн 2002 во ӧшым тӧлысь 3 лунся 196 №-а шуӧмӧн да на серти примитӧм Россия Федерацияса нормативнӧй инӧда актъясӧн да Коми Республикаса нормативнӧй инӧда актъясӧн, донъясӧн (тарифъясӧн) вӧдитчӧм дорӧ, сы лыдын рӧскодлысь да мукӧд петкӧдласлысь, кутшӧмъясӧс босьтӧны тӧд вылӧ донъяс (тарифъяс) ладмӧдігӧн, збыльлунсӧ, экономика боксянь подулалӧмсӧ, ладмӧдан удж сикасъяс олӧмӧ пӧртӧм дырйи вӧчӧм збыль рӧскод экономика боксянь подулалӧмсӧ, ладмӧдан донъясӧн (тарифъясӧн) колана ногӧн вӧдитчӧмсӧ урчитан юкӧнын татшӧм производственно-техническӧй тӧдчанлуна продукция вылӧ, йӧзлы колана вузӧс да услугаяс вылӧ:
обласьтпытшса да обласьткостса (Россия Федерация мутасын республикакостса) маршрутъясын, сы лыдын таксиӧн, пассажиръясӧс да багаж новлӧдлӧм;
Ылі Войвыв районъясын да накӧд ӧткодь местаясын ювыв да сынӧд транспортӧн грузъяс, пассажиръясӧс да багаж новлӧдлӧм;
карса да кардорса йитӧдъясын став сикас ӧтувъя транспортӧн (кӧрт туй транспортӧн кындзи) пассажиръясӧс да багаж новлӧдлӧм;
промышленнӧй кӧрт туй транспорт организацияясӧн да овмӧс нуӧдысь мукӧд субъектӧн, котыртан-инӧда форма вылӧ видзӧдтӧг, федеральнӧй кӧрт туй транспорт организацияяс кындзи, матыстчан кӧрт туйяс вылын сетан транспорт услугаяс;
кутӧм транспорт мӧдлаӧ вуджӧдӧм да видзӧм;
гражданалы, веськӧдлан организацияяслы, оланін кутысьяслӧн товариществояслы, оланін, оланін стрӧитӧм серти либӧ специализируйтӧм мукӧд потребительскӧй кооперативлы, кутшӧмъясӧс лӧсьӧдӧма гражданалысь оланінын коланлун могмӧдӧм вылӧ, вузалан чорыд ломтас, бытӧвӧй пач ломтас да карасин;
оланін фондлысь техническӧй инвентаризация нуӧдан ставкаяс;
транспорт средствояс техническӧя видлалӧмысь медпозяна мынтысян мында, а сідзжӧ транспорт средство техническӧя видлалан талонлысь дубликат оформитӧмысь, транспорт средство техническӧя видлалан талонлысь дубликат да (либӧ) диагностика карта сетӧмысь медыджыд рӧскод мында; 
аспом подсобнӧй, дача овмӧс нуӧдӧм вылӧ, ас гараж либӧ ас оланін стрӧитӧм вылӧ, а сідзжӧ град вӧдитӧм да сад вӧдитӧм вылӧ му участокъяс серти кадастрӧвӧй уджъяслӧн медпозяна донъяс;
28) збыльмӧдӧ дінмусянь канму контроль (дӧзьӧр) естественнӧй монополия юкӧнъясын, кутшӧмъяс нуӧдӧны удж татшӧм юкӧнъясын:
а) кардорса йитӧдъясын пассажиръясӧс кӧрт туйӧн новлӧдлӧм;
б) естественнӧй монополия субъектъяслӧн услугаяс транспорт терминалъясын, портъясын да аэропортъясын, кутшӧмъясӧс пыртӧма естественнӧй монополия субъектъяслӧн реестрӧ да кутшӧмъяс оз пырны транспорт терминалъясын, портъясын да аэропортъясын услугаяс юкӧнын естественнӧй монополия субъектъяслӧн лыддьӧгӧ, кодъясӧн канмусянь веськӧдлӧ федеральнӧй олӧмӧ пӧртысь власьт уполномочитӧм орган;
в) электрическӧй энергия вуджӧдан услугаяс;
г) шоныд энергия вуджӧдан услугаяс;
д) биару юклан везъясті биару вуджӧдӧм (сэк, кор канмусянь донъяс (тарифъяс) ладмӧдан юкӧнын индӧм уджмогъяссӧ вуджӧдӧ федеральнӧй олӧмӧ пӧртысь власьт орган урчитӧм пӧрадокын);
е) ваӧн могмӧдӧм да ва нуӧдӧм централизуйтӧм системаясӧн, коммунальнӧй инфраструктура системаясӧн вӧдитчӧмӧн;
29) видзӧдӧ биару юклан организацияясӧн сэтшӧм сьӧм торъя могъяс вылӧ видзӧм бӧрся, кутшӧмӧс босьтӧма биару вуджӧдӧм вылӧ тарифъяс дорӧ торъя содтӧдъясӧн вӧдитчӧмысь;
30) збыльмӧдӧ шоныдӧн могмӧдан юкӧнын донъяс (тарифъяс) ладмӧдӧм бӧрся канму контроль (дӧзьӧр) сы серти, кыдзи шоныдӧн могмӧдысь организацияяс, шоныд сетан сетевӧй организацияяс кутчысьӧны юӧр восьтан стандартъясӧ;
31) збыльмӧдӧ  Коми Республикаса канму учреждениеясӧн, Коми Республикаса канму ӧтувъя предприятиеясӧн энергия видзтан да энергетикаын эффективносьт кыпӧдан мероприятиеяс нуӧдӧм бӧрся контроль;
32) збыльмӧдӧ ваӧн могмӧдан да ва нуӧдан юкӧнын тарифъяс ладмӧдӧм бӧрся дінмусянь канму контроль (дӧзьӧр);
33)  збыльмӧдӧ дінмусянь канму контроль сы бӧрся, кыдзи чукӧрӧн вузасьысь организацияяс, аптека организацияяс, фармацевтическӧй удж вылӧ лицензияа асшӧр уджалысьяс индӧны олӧм видзысь да медтӧдчана лекарство препаратъяслӧн лыддьӧгӧ пырысь лекарство препаратъяс вылӧ донъяссӧ;
34) збыльмӧдӧ инвестиция уджтасъяс збыльмӧдӧм бӧрся, сы лыдын инвестиция уджтасъясса мероприятиеяс збыльмӧдӧм бӧрын пӧсь ваӧн могмӧдан, кӧдзыд ваӧн могмӧдан да (либӧ) ва нуӧдан организацияяслӧн удж серти торъя мога петкӧдласъясӧдз воӧдчӧм бӧрся контроль;
35) збыльмӧдӧ производственнӧй уджтасъяс збыльмӧдӧм бӧрся, сы лыдын производственнӧй уджтасъясса мероприятиеяс збыльмӧдӧм бӧрын пӧсь ваӧн могмӧдан, кӧдзын ваӧн могмӧдан да (либӧ) ва нуӧдан организацияяслӧн удж серти торъя мога петкӧдласъясӧдз воӧдчӧм бӧрся контроль;
36) видзӧдӧ сы бӧрся, кыдзи Коми Республика мутасын меститчӧм биару юклан везъясті биару вуджӧдан услугаяс сетысь естественнӧй монополия субъектъяс кутчысьӧны юӧр восьтан стандартъясӧ;
37) збыльмӧдӧ ас вынӧн мунан машинаясӧн веськӧдлан инӧд вылӧ экзамен примитӧмысь ӧктасъясӧн вӧдитчӧм бӧрся контроль;
38) видзӧдӧ сы бӧрся, кыдзи вӧдитчӧны урчитӧм мынтысян мындаӧн техническӧй паспорт копия, донъялан да 2013 вося тӧвшӧр тӧлысь 1 лун кежлӧ канму техническӧй учёт да (либӧ) техническӧй инвентаризация нуӧдысь органъясын да организацияясын видзан канму техническӧй учёт да техническӧй инвентаризация объектъяс йылысь мукӧд учётнӧй-техническӧй документация (пасъян небӧгъяс, реестръяс, инӧд урчитысь документ копияяс да сідз водзӧ) да наӧ пырысь тӧдмӧгъяс сетӧмысь;
39) видзӧдӧ шоныдӧн могмӧдан юкӧнын ладмӧдан удж нуӧдысь организацияясӧн инвестиция уджтасъяс збыльмӧдӧм бӧрся (сэтшӧм уджтасъяс кындзи, кутшӧмъясӧс вынсьӧдӧны Россия Федерацияса электроэнергетика йылысь оланпастэчас серти), сы лыдын татшӧм уджтасъясса мероприятиеяс збыльмӧдӧм бӧрын шоныдӧн могмӧдан объектъяслӧн зумыдлун да энергетикаын эффективносьт планӧвӧй петкӧдласъясӧдз татшӧм организацияясӧн воӧдчӧм бӧрся;
40) урчитӧ мераяс, медым могмӧдны овмӧдчӧминъясын, кар кытшъясын шоныд сетан системаяслысь зумыдлун шоныдӧн могмӧдан правилӧяс серти, кутшӧмъясӧс вынсьӧдіс Россия Федерацияса Веськӧдлан котыр;
41) нуӧдӧ шоныдӧн могмӧдан системаяслӧн технико-экономическӧй петкӧдласъяс серти мониторинг (шоныд энергия ньӧбысьяслӧн шоныд босьтан установкаяс, теплоноситель кындзи, а сідзжӧ шоныд энергия источникъяс кындзи, кутшӧмъяс ӧтвылысь вӧчӧны электрическӧй да шоныд энергия), сы лыдын шоныдӧн могмӧдан объектъяслӧн важмӧм да энергетикаын эффективносьт петкӧдласъяс серти;
42) урчитӧ шоныдӧн могмӧдан объектъяслӧн зумыдлун да энергетикаын эффективносьт серти планӧвӧй да збыль петкӧдласъяс;
43) урчитӧ электрическӧй энергия (вынйӧр) вылӧ донъяс (тарифъяс), кутшӧмӧс сетӧны торйӧн вузасян рынокъясын ньӧбасьысьяслы, сы лыдын олысьяслы да накӧд ӧткодь категорияа ньӧбысьяслы;
44) урчитӧ электрическӧй энергия электрическӧй везъясті нуӧдӧмысь донъяс (тарифъяс), кутшӧмъясӧс эмбур кутан инӧд либӧ оланпас серти мукӧд подув вылын киын кутӧны мутас сетевӧй организацияяс;
45) урчитӧ донъяс (тарифъяс) либӧ медпозяна (медічӧт да (либӧ) медыджыд) донъяс (тарифъяс) электрическӧй энергия (вынйӧр) вылӧ, кутшӧмӧс вӧчӧны выльмӧдан энергия источникъяс вылын уджалысь квалифицируйтӧм генерируйтысь объектъяс вылын да кутшӧмӧс ньӧбӧны электрическӧй везъясын воштӧмсӧ вештӧм могысь;
46) урчитӧ электрическӧй энергия гарантируйтысь вузалысьяслы иналан донын содтӧдъяс;
47) индӧ мутас сетевӧй организацияясӧн электрическӧй везъяс дорӧ технологическӧя йитчӧмысь мынтысьӧм да (либӧ) стандартизируйтӧм тариф ставкаяс, кутшӧмъяс урчитӧны татшӧм мынтан ыдждасӧ;
48) участвуйтӧ Коми Республикаын Россияса ӧтувъя энергетика система серти электрическӧй энергия (вынйӧр) вӧчан да вузалан прогнознӧй своднӧй баланс лӧсьӧдӧмын;
49) участвуйтӧ торйӧн вузасян рынокъяслӧн удж серти медшӧр положениеясӧн урчитӧм пӧрадокын гарантируйтысь вузасьысьясӧс индӧмын либӧ вежӧмын да налысь уджалан зона мудоръяссӧ урчитӧмын либӧ вежӧмын;
50)  лӧсьӧдӧ да сетӧ федеральнӧй олӧмӧ пӧртысь власьт органъясӧ подулалӧм вӧзйӧмъяс сы могысь, медым урчитны Коми Республика мутасын уджалысь организацияяслӧн мутас юклан везъясті электрическӧй энергия нуӧдан услугаяс вылӧ тарифъяслысь медпозяна ыджда, а сідзжӧ электрическӧй энергия (вынйӧр) вылӧ тарифъяслысь медпозяна ыджда, кутшӧмӧс вузалӧны ньӧбасьысьяслы гарантируйтысь вузасьысьяс, энергияӧн могмӧдан организацияяс, энергия иналан организацияяс, да ӧнія ладмӧдан кадколастын олысьясӧн электрическӧй энергия (вынйӧр) видзан ыджда йылысь юӧр;
51) дасьтӧ материалъяс, кутшӧмъяс колӧны Россия Федерацияса субъектлӧн канму власьт олӧмӧ пӧртысь медвылыс органлысь уджмогъяс Коми Республика мутасын збыльмӧдӧм вылӧ, кутшӧмъясӧс урчитӧма “Электроэнергетика субъектъяслӧн инвестиция уджтасъяс йылысь” Россия Федерацияса Веськӧдлан котырлӧн 2009 во ӧшым тӧлысь 1 лунся 977 №-а шуӧмӧн;
52) ладмӧдӧ вензьӧмъяс, кутшӧмъяс йитчӧны мутас сетевӧй организацияясӧн электрическӧй везъяс дорӧ технологическӧя йитӧмысь мынтысьӧмкӧд да (либӧ) стандартизируйтӧм тариф ставкаясӧн вӧдитчӧмкӧд, кутшӧмъяс урчитӧны татшӧм мынтан ыдждасӧ;
53)  нуӧдӧ мониторинг “Электроэнергетика йылысь” Федеральнӧй оланпас серти ладмӧдан донъяслӧн (тарифъяслӧн) тшупӧд да налӧн вежсьӧм вылӧ тӧдчысь подувъяс серти, а сідзжӧ электрическӧй энергия (вынйӧр) вылӧ ладмӧдтӧм донъяс серти Россия Федерацияса Веськӧдлан котырӧн урчитӧм пӧрадокын;
54) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын урчитӧ шоныд энергия (вынйӧр) вылӧ тарифъяс, кутшӧмӧс лэдзӧны шоныд энергия источникъяс отсӧгӧн ӧтпырйӧ электрическӧй да шоныд энергия вӧчӧмӧн;
55) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын урчитӧ шоныд энергия (вынйӧр) вылӧ тарифъяс, кутшӧмӧс шоныдӧн могмӧдысь организацияяс вузалӧны ньӧбасьысьяслы;
56) урчитӧ теплоноситель вылӧ тарифъяс, кутшӧмӧс шоныдӧн могмӧдысь организацияяс вузалӧны ньӧбасьысьяслы, шоныдӧн могмӧдысь мукӧд организациялы;
57) урчитӧ шоныд энергия, теплоноситель вуджӧдан услугаяс вылӧ тарифъяс;
58) урчитӧ шоныд вынйӧр видзас кутӧмысь мынтӧм сэк, кор шоныд энергияӧн оз вӧдитчыны;
59) урчитӧ шоныдӧн могмӧдан система дорӧ йитчӧмысь (технологическӧя йитчӧмысь) мынтӧм;
60) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын вынсьӧдӧ шоныдӧн могмӧдан везъясті шоныд энергия, теплоноситель вуджӧдігӧн технологическӧй воштӧмъяслысь нормативъяс;
61) вынсьӧдӧ ломтаслысь удельнӧй рӧскод нормативъяс сэк, кор шоныд энергиясӧ вӧчӧны шоныд энергия источникъяс отсӧгӧн, сэтшӧм шоныд энергия источникъяс кындзи, кутшӧмъяс  ӧтпырйӧ вӧчӧны электрическӧй да шоныд энергия урчитӧм электрическӧй энергия вӧчан вынйӧрӧн 25 мегаватт да унджык;
62) вынсьӧдӧ шоныдӧн могмӧдан источникъяс вылын ломтас видзас нормативъяс, сэтшӧм шоныд энергия источникъяс кындзи, кутшӧмъяс ӧтпырйӧ вӧчӧны электрическӧй да шоныд энергия урчитӧм электрическӧй энергия вӧчан вынйӧрӧн 25 мегаватт да унджык;
63) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын вынсьӧдӧ организацияяслысь инвестиция уджтасъяс, кодъяс нуӧдӧны ладмӧдан удж сикасъяс шоныдӧн могмӧдан юкӧнын;
64) примитӧ помшуӧм шоныд энергия (вынйӧр) вылӧ тарифъяс ладмӧдӧмсӧ мыйтакӧ либӧ тырвыйӧ дугӧдӧм йылысь;
65) вынсьӧдӧ коммунальнӧй услугаясӧн вӧдитчан нормативъяс Россия Федерацияса Веськӧдлан котырӧн урчитӧм пӧрадокын;
66)  вынсьӧдӧ биаруӧн могмӧдан уджтасъяс, кутшӧмъясӧс могмӧдӧны сьӧмӧн биару юклан везъясті биару вуджӧдӧм вылӧ тарифъяс дорӧ торъя содтӧдъяс тшӧт весьтӧ;
67) вынсьӧдӧ Россия Федерацияса Веськӧдлан котырӧн урчитӧм пӧрадокын биару юклан организацияяскӧд сӧгласуйтӧмӧн биару юклан везъясті биару вуджӧдӧм вылӧ тарифъяс дорӧ торъя содтӧдъяс, кутшӧмъясӧс индӧма биаруӧн могмӧдан уджтасъяс сьӧмӧн могмӧдӧм вылӧ;
68) дасьтӧ да сетӧ Федеральнӧй антимонопольнӧй службаӧ кывкӧртӧд сы йылысь, мый Коми Республика мутасын биару юклан везъясті биару вуджӧдан услугаяс сетысь организацияяслысь донъяс (тарифъяс) урчитӧм (вежӧм) серти вӧзйӧмъяссӧ подулалӧма;
69) ладмӧдӧ обласьтпытшса да обласьткостса (Россия Федерация мутасын республикакостса) маршрутъясын, сы лыдын таксиӧн, автомашина транспортӧн пассажиръясӧс да багаж новлӧдлан услугаяс вылӧ тарифъяс;
70) ладмӧдӧ Ылі Войвыв районъясын да накӧд ӧткодь местаясын ювыв да сынӧд транспортӧн грузъяс, пассажиръясӧс да багаж новлӧдлан услугаяс вылӧ тарифъяс (Коми Республикаса инвестицияяс, промышленносьт, транспорт министерствокӧд сӧгласуйтӧмӧн);
71) ладмӧдӧ промышленнӧй кӧрт туй транспорт организацияясӧн да овмӧс нуӧдысь мукӧд субъектӧн, котыртан-инӧда форма вылӧ видзӧдтӧг, федеральнӧй кӧрт туй транспорт организацияяс кындзи, матыстчан кӧрт туйяс вылын сетан транспорт услугаяс вылӧ тарифъяс;
72) арталӧ Коми Республикаса Веськӧдлан котырӧн урчитӧм транспорт средствояс техническӧя видлалӧмысь медпозяна мынтысян мында, а сідзжӧ транспорт средство техническӧя видлалан талонлысь дубликат оформитӧмысь медпозяна рӧскод мында; 
73) арталӧ субвенцияяслысь ӧтувъя ыдждасӧ, кутшӧмъясӧс сетӧны Коми Республикаын муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы сэтшӧм воштӧмъяс вештӧм вылӧ, кутшӧмъяс артмӧны гражданалы вузалан да ломтӧм могысь вӧдитчан чорыд ломтас вылӧ донъяс канмусянь ладмӧдӧм понда;
74) арталӧ чорыд ломтасӧн торъя могмӧдысь серти олысьяслы вузалан чорыд ломтас вылӧ экономика боксянь подулалӧм донсӧ;
75) арталӧ гражданалы, веськӧдлан организацияяслы, оланін кутысьяслӧн товариществояслы, оланін, оланін стрӧитӧм серти либӧ специализируйтӧм мукӧд потребительскӧй кооперативлы, кутшӧмъясӧс лӧсьӧдӧма гражданалысь оланінын коланлунъяс могмӧдӧм вылӧ, вузалан чорыд ломтас, бытӧвӧй пач ломтас да карасин вылӧ Коми Республикаса Веськӧдлан котырӧн урчитӧм донъяссӧ;
76) ладмӧдӧ карса да кардорса йитӧдъясын став сикас ӧтувъя транспортӧн (кӧрт туй транспорт кындзи) пассажиръясӧс да багаж новлӧдлан услугаяс вылӧ тарифъяс;
77) урчитӧм пӧрадокын ладмӧдӧ кардорса йитӧдъясын пассажиръясӧс да багаж кӧрт туй транспортӧн новлӧдлан услугаяс вылӧ тарифъяс;
78) примитӧ олӧм видзысь да медтӧдчана лекарство препаратъяслӧн лыддьӧгӧ пырысь лекарство препаратъяс вылӧ донъяс дорӧ оптӧвӧй содтӧдъяслысь медпозяна мындасӧ да лекарство препаратъяс вӧчысьӧн урчитӧм збыльвывса лэдзан донъяс дорӧ розничнӧй содтӧдъяслысь медпозяна мындасӧ урчитӧм йылысь помшуӧмъяс, Федеральнӧй антимонопольнӧй службакӧд лӧсялана помшуӧм балаяс сӧгласуйтӧм бӧрын;
79) ладмӧдӧ естественнӧй монополия субъектъяслысь уджсӧ донъяс (тарифъяс) да (либӧ) налысь медпозяна ыджда урчитӧмӧн татшӧм юкӧнъясын:
а) кардорса йитӧдъясын пассажиръясӧс кӧрт туйӧн новлӧдлӧм;
б) естественнӧй монополия субъектъяслӧн услугаяс транспорт терминалъясын, портъясын да аэропортъясын, кутшӧмъясӧс пыртӧма естественнӧй монополия субъектъяслӧн реестрӧ да кутшӧмъяс оз пырны транспорт терминалъясын, портъясын да аэропортъясын услугаяс юкӧнса естественнӧй монополия субъектъяслӧн лыддьӧгӧ, кодъясӧн канмусянь ладмӧдӧ федеральнӧй олӧмӧ пӧртысь власьт уполномочитӧм орган;
в) электрическӧй энергия вуджӧдан услугаяс;
г) шоныд энергия вуджӧдан услугаяс;
д) биару юклан везъясті биару вуджӧдӧм (сэк, кор канмусянь донъяс (тарифъяс) ладмӧдан юкӧнын индӧм уджмогъяссӧ урчитӧм пӧрадокын сетӧ федеральнӧй олӧмӧ пӧртысь власьт уполномочитӧм орган);
е) ваӧн могмӧдӧм да ва нуӧдӧм централизуйтӧм системаӧн, коммунальнӧй инфраструктура системаясӧн вӧдитчӧмӧн;
80) вынсьӧдӧ оланін фондлысь техническӧй инвентаризация нуӧдан ставкаяс;
81) дасьтӧ услуга дон сӧгласуйтӧм, кутшӧмӧс сетӧны гуасян услугаяслӧн гарантируйтӧм лыддьӧг серти, мый урчитӧны меставывса асвеськӧдлан органъяс, сэк, кор кулӧмалы эз ков быть социальнӧя страхуйтчыны недыр кад уджавны вермытӧмлун вӧсна да кулан лун кежлӧ мамлункӧд йитӧдын да сійӧ эз вӧв пенсионерӧн, а сідзжӧ кулӧм кага чужӧм дырйи нӧбасян 154 лун кольӧм бӧрын;
82)  урчитӧ энергия видзтан да энергетика эффективносьт кыпӧдан юкӧнын уджтасъяс дорӧ корӧмъяс ладмӧдан удж сикасъяс серти организацияяслы, кодъяс збыльмӧдӧны ладмӧдан уджъяс, сэк, кор тайӧ организацияяслысь вузӧс, услугаяс вылӧ донъяссӧ (тарифъяссӧ) урчитӧны Коми Республикаса олӧмӧ пӧртысь власьт органъяс;
83) Коми Республика мутасын юӧрӧн могмӧдӧ энергия видзтан да энергетика эффективносьт кыпӧдан мероприятиеяс, кутшӧмъясӧс индӧма быть коланаясӧн федеральнӧй оланпасъясын да Россия Федерацияса мукӧд нормативнӧй инӧда актын;
84) сетӧ юӧр федеральнӧй олӧмӧ пӧртысь власьт органӧ, кодӧс уполномочитӧма лӧсьӧдны да могмӧдны канму юӧртан системалысь уджсӧ энергия видзтан да энергетика эффективносьт кыпӧдан юкӧнын;
85) нуӧдӧ Коми Республикаын донъяс серти мониторинг да видлалӧ найӧс, а сідзжӧ дасьтӧ Коми Республикаын экономикалӧн медшӧр отрасльяс серти донъяс вежсян прогноз;
86) урчитӧ Министерствоса чина йӧз лыддьӧг, кодъяс вермӧны лӧсьӧдны административнӧй инӧд торкалӧмъяс йылысь сёрнигижӧдъяс Россия Федерацияса административнӧй инӧд торкалӧмъяс йылысь кодекс серти;
87) видлалӧ административнӧй инӧд торкалӧмъяс йылысь делӧяс, кутшӧмъясӧс урчитӧма Россия Федерацияса административнӧй инӧд торкалӧмъяс йылысь кодексын;
88)  дасьтӧ сӧгласуйтӧм Коми Республикаын меставывса асвеськӧдлан органъясӧн урчитан дон услугаяс серти, кутшӧмъясӧс сетӧ гуасян удж вӧчысь торъя служба кулӧмаясӧс (пӧгибнитӧмаясӧс) гуалігӧн, кодъяслӧн абу верӧс (гӧтыр), матысса рӧдвуж, мукӧд рӧдвуж либӧ кулӧмаӧс оланпастэчас серти петкӧдлысь сэк, кор кулӧмалы эз ков быть социальнӧя страхуйтчыны недыр кад уджавны вермытӧмлун вӧсна да кулан лун кежлӧ мамлункӧд йитӧдын да сійӧ эз вӧв пенсионерӧн, а сідзжӧ кулӧм кага чужӧм дырйи нӧбасян 154 лун кольӧм бӧрын;
89) урчитӧ документ лыддьӧг да сюрӧс, кутшӧмъясӧс сетӧны Министерствоӧ ресурсъясӧн могмӧдысь организацияяс сэк, кор коммунальнӧй услугаясӧн вӧдитчан нормативъяссӧ урчитӧны ресурсъясӧн могмӧдысь организацияяслӧн водзмӧстчӧм серти;
90)  вынсьӧдӧ олысьяслы вузалан биару вылӧ розничнӧй донъяс;
91) вынсьӧдӧ кизьӧртӧм биару вылӧ розничнӧй донъяс, кутшӧмӧс вузалӧны олысьяслы, а сідзжӧ оланін уджӧдан организацияяслы, уна патераа керкаясӧн веськӧдлан организацияяслы, оланін стрӧитан кооперативъяслы да оланін кутысьяслӧн товариществояслы олысьяслӧн бытӧвӧй коланлун вылӧ (олан керкаясын овтӧм жыръяс кӧртымалысьяслы биару кындзи да автомашина транспорт заправитан биару кындзи);
92) урчитӧ тарифъяс ваӧн могмӧдан да ва нуӧдан юкӧнын;
93) вынсьӧдӧ пӧсь ваӧн могмӧдан, кӧдзын ваӧн могмӧдан да (либӧ) ва нуӧдан организацияяслысь инвестиция уджтасъяс;
94) вынсьӧдӧ пӧсь ваӧн могмӧдан, кӧдзын ваӧн могмӧдан да (либӧ) ва нуӧдан организацияяслысь производственнӧй уджтасъяс;
95) бӧрйӧ пӧсь ваӧн могмӧдан, кӧдзын ваӧн могмӧдан да (либӧ) ва нуӧдан организациялысь тарифъяс ладмӧданногъяс;
96) кырымалӧ ваӧн могмӧдан да ва нуӧдан юкӧнын ладмӧдан удж збыльмӧдан условиеяс йылысь артмӧдчӧмъяс;
97) дасьтӧ концессионнӧй артмӧдчӧмъяс йылысь Россия Федерацияса оланпастэчасӧн урчитӧм случайясын сӧгласуйтӧм, концессионнӧй артмӧдчӧм кырымалӧм йылысь да ваӧн могмӧдан да ва нуӧдан юкӧнын тарифъяс ладмӧдан дыр кадся параметръяс серти конкурснӧй документация йылысь концедентлысь помшуӧмъяс;
98) вынсьӧдӧ пӧсь ваӧн могмӧдан, кӧдзын ваӧн могмӧдан да (либӧ) ва нуӧдан организацияяслӧн удж серти торъя мога петкӧдласъяс;
99) дугӧдӧ Коми Республикаын овмӧдчӧминъяслӧн, кар кытшъяслӧн меставывса асвеськӧдлан органъяслысь помшуӧмъяссӧ, кутшӧмъясӧс примитӧма “Ваӧн могмӧдӧм да ва нуӧдӧм йылысь” Федеральнӧй оланпаслӧн 5 статьяса 2 юкӧн серти налы сетӧм уджмогъяс серти сэк, кор татшӧм помшуӧмъяс сувтӧны паныд Россия Федерацияса оланпастэчаслы;
100) урчитӧ пӧсь ва вылӧ тарифъяс, кутшӧмӧс сетӧны ньӧбасьысьяслы шоныдӧн могмӧдысь организацияяс, шоныдӧн могмӧдысь мукӧд организациялы шоныдӧн могмӧдан (пӧсь ваӧн могмӧдан) восьса системаяс отсӧгӧн;
101) индӧ биару вылын уджалысь оборудование биару юклан везъяс дорӧ технологическӧя йитчӧмысь мынтысян мындасӧ да (либӧ) стандартизируйтӧм тариф ставкаяс, кутшӧмъяс урчитӧны сылысь ыдждасӧ;
102) збыльмӧдӧ Коми Республика мутасын Россия Федерацияса субъектлӧн канму власьт органлысь уджмогъяссӧ, кутшӧмъясӧс урчитӧма “Электрическӧй энергия (вынйӧр) видзан социальнӧй норма урчитан да сыӧн вӧдитчан пӧрадок йылысь да Россия Федерацияса Веськӧдлан котырлӧн электрическӧй энергия (вынйӧр) видзан социальнӧй норма урчитан да сыӧн вӧдитчан юалӧмъяс серти ӧткымын актӧ вежсьӧмъяс пыртӧм йылысь” Россия Федерацияса Веськӧдлан котырлӧн 2013 во сора тӧлысь 22 лунся 614 №-а шуӧмӧн, электрическӧй энергия (вынйӧр) видзан социальнӧй норма ыджда урчитан уджмог кындзи, сы лыдын:
котыртӧ удж, медым тӧдмавны олан жыръясын гортса овмӧс лыд йылысь налысь инпасъяс индӧмӧн;
артмӧдӧ (кад серти лӧсьӧдӧ) олан жыръясын гортса овмӧс лыд йылысь ӧтувъя мыччӧдъяслысь база налысь инпасъяс индӧмӧн;
вынсьӧдӧ социальнӧй норма урчитан да сыӧн вӧдитчан юалӧмъяс серти юӧрӧн вежласян уджаланарт Коми Республикаса олӧмӧ пӧртысь власьт колана органъяс, Коми Республикаын Россия Федерацияса пенсия фондлӧн юкӧнув, олысьясӧс социальнӧя доръян органъяс, ресурсъясӧн могмӧдысь организацияяс, коммунальнӧй услугаяс збыльмӧдысьяс да комиссияяс, кодъясӧс урчитӧм пӧрадокын лӧсьӧдӧма сы могысь, медым донъявны Россия Федерацияса, Коми Республикаса оланін фондысь, муниципальнӧй оланін фондысь олан жыръяс, мукӧд орган да организация костын;
ыстӧ коммунальнӧй услугаяс збыльмӧдысьяслы да электрическӧй энергия вузалысьяслы наӧн могмӧдан ньӧбысьяс серти олан жыръясын гортса овмӧс лыд йылысь мыччӧдъяслӧн ӧтувъя базаысь выпискаяс налысь инпасъяс индӧмӧн;
юӧртӧ олысьяслы сы йылысь, кутшӧм пӧрадок серти электричествоӧн могмӧдан коммунальнӧй услугаысь мынтысян мында урчитӧм дырйи налӧн инӧд серти позьӧ вӧдитчыны социальнӧй нормаӧн, сы йылысь, мый гражданалы ас кадӧ колӧ нуӧдны коммунальнӧй услугаяс збыльмӧдысьяскӧд сверка, медым тӧдмавны, лӧсялӧ-ӧ коммунальнӧй услугаяс сетысьяслӧн гортса овмӧс лыд йылысь юӧрыс, сы могысь, медым пыртны гортса овмӧсъяссӧ лӧсялана группаӧ, а сідзжӧ стационарнӧй электроплитаяс, биару плитаяс, электричествоӧн ломтан да электричествоӧн шонтан установкаяс йылысь;
йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын уна патераа керкаяс да олан керкаяс лыддьӧг йылысь юӧр, кутшӧмъясӧс урчитӧм пӧрадокын могмӧдӧма стационарнӧй электроплитаясӧн, электричествоӧн ломтан да (либӧ) электричествоӧн шонтан установкаясӧн, кутшӧмъяс серти жыр сикасъяс подув вылын урчитӧны социальнӧй норма торъя мындаяс, татшӧм керкаяслысь инпасъяс индӧмӧн, а сідзжӧ олан керкаяс, кутшӧмъясӧс пыртӧма аварийнӧй оланін фондӧ либӧ олан фондӧ, кутшӧм важмӧма 70 прӧчент вылӧ да унджык;
103) сетӧ тарифъяс ладмӧдан юкӧнын федеральнӧй олӧмӧ пӧртысь власьт уполномочитӧм органӧ электроэнергетика юкӧнын вежӧн субсидируйтан ыджда йылысь юӧр да Коми Республикаын сійӧс тшупӧдъясӧн чинтӧм йылысь;
104) збыльмӧдӧ Коми Республика мутасын ладмӧдан органлысь уджмогъяссӧ, кутшӧмъясӧс урчитӧма “Чорыд коммунальнӧй шыбласъясӧн вӧдитчан, электроэнергетика, шоныдӧн могмӧдан, ваӧн могмӧдан, ва нуӧдан юкӧнъясын ладмӧдан удж нуӧдысь организацияяслы ладмӧдан удж нуӧдӧмысь босьттӧм чӧжӧссӧ Россия Федерацияса сьӧмкуд системаса сьӧмкудъяс тшӧт весьтӧ бергӧдан ыджда арталан да Россия Федерацияса субъектлӧн сьӧмкуд либӧ меставывса сьӧмкуд рӧскодлӧн федеральнӧй сьӧмкуд тшӧт весьтӧ компенсация мында, мый артмӧма босьттӧм чӧжӧс бергӧдӧм бӧрын, урчитан пӧрадок йылысь” Россия Федерацияса Веськӧдлан котырлӧн 2014 во сора тӧлысь 1 лунся 603 №-а шуӧмӧн;
105) быд тӧлысь нуӧдӧ мониторинг сы серти, кыдзи Коми Республикаса муниципальнӧй юкӧнъясын кутчысьӧны медпозяна (медыджыд) индексъясӧ, кутшӧмъяс серти вежӧны коммунальнӧй услугаясысь гражданаӧн мынтысян мындасӧ (водзӧ – медпозяна индексъяс), да меститӧ медпозяна индексъясӧ кутчысьӧм серти мониторинглысь бӧртасъяссӧ мониторинг нуӧдан лунсянь 7 лун чӧжӧн “Ӧтуввез” юӧртан да телекоммуникация везйын Министерстволӧн сайтын, а сідзжӧ йӧзӧдӧ тайӧ бӧртасъяссӧ Россия Федерацияса субъектлӧн канму власьт органъяслысь нормативнӧй инӧда актъяс официальнӧя йӧзӧдан источникын;
106) урчитӧ Коми Республика мутасын капитальнӧя стрӧитан объектъяс вылӧ ичӧтджык нагрузка, кутшӧмъясӧс йитӧны ваӧн могмӧдан да (либӧ) ва нуӧдан централизуйтӧм система дорӧ, кор йитӧмысь (технологическӧя йитӧмысь) донсӧ урчитӧны торйӧн, медпозяна нагрузка тшупӧд дорысь (трубопроводлӧн вомӧна площадь дорысь), кутшӧмӧс вынсьӧдіс Россия Федерацияса Веськӧдлан котыр;
107) “Шоныдӧн могмӧдӧм йылысь” Федеральнӧй оланпасӧн урчитӧм случайын дасьтӧ шоныдӧн могмӧдан юкӧнын донъяс (тарифъяс) канмусянь ладмӧдан дыр кад вылӧ индӧм параметръяслысь значениеяссӧ сӧгласуйтӧм, кутшӧмъясӧс пыртӧны конкурснӧй документацияӧ;
108) концессионнӧй артмӧдчӧмъяс йылысь Россия Федерацияса оланпастэчасӧн урчитӧм случайясын дасьтӧ шоныдӧн могмӧдан юкӧнын донъяс (тарифъяс) канмусянь ладмӧдан дыр кад вылӧ индӧм параметръяслысь (шоныдӧн могмӧдан юкӧнын концессионерлысь уджсӧ ладмӧдан дыр кад вылӧ индӧм параметръяслысь) значениеяссӧ сӧгласуйтӧм, а сідзжӧ найӧс вежӧмсӧ водзвыв сӧгласуйтӧм;
109) Россия Федерацияса Веськӧдлан котырӧн урчитӧм пӧрадокын дасьтӧ шоныдӧн могмӧдан юкӧнын тарифъяс ладмӧданног бӧрйӧм йылысь конкурс котыртысьлысь либӧ концедентлысь помшуӧм сӧгласуйтӧм концессионнӧй артмӧдчӧмъяс йылысь Россия Федерацияса оланпастэчас да “Шоныдӧн могмӧдӧм йылысь” Федеральнӧй оланпас серти;
110) шоныдӧн могмӧдан юкӧнын Россия Федерацияса нормативнӧй инӧда актъясӧн урчитӧм пӧрадокын конкурс котыртысьлӧн либӧ концедентлӧн запрос серти сетӧ конкурснӧй документацияӧ пыртӧм донъяс, ыдждаяс, значениеяс да параметръяс йылысь юӧр;
111) концессионнӧй артмӧдчӧмъяс йылысь Россия Федерацияса оланпастэчасӧн урчитӧм случайясын сӧгласуйтӧ ладмӧдан донъяс (тарифъяс) урчитӧм, вежӧм да корректируйтӧм концессионерӧн вӧчан да вузалан тӧвар да сетан услугаяс вылӧ концессионнӧй артмӧдчӧмлӧн вына кадколаст помӧдз правилӧяс серти, кутшӧмъяс лоӧны вынаӧн донъяс (тарифъяс) лӧсялӧмӧн урчитан, вежан да корректируйтан кад вылӧ да кутшӧмъясӧс урчитӧма федеральнӧй оланпасъясӧн, Россия Федерацияса мукӧд нормативнӧй инӧда актӧн, Коми Республикаса оланпасъясӧн, а сідзжӧ Коми Республикаса мукӧд нормативнӧй инӧда актӧн;
112) “Шоныдӧн могмӧдӧм йылысь” Федеральнӧй оланпасӧн урчитӧм случайясын сӧгласуйтӧ ладмӧдан донъяс (тарифъяс) урчитӧм, вежӧм да корректируйтӧм шоныдӧн могмӧдан юкӧнын кӧртымалысьӧн вӧчан да вузалан тӧвар да сетан услугаяс вылӧ кӧртымалан сёрнитчӧмлӧн вына кадколаст помӧдз правилӧяс серти, кутшӧмъяс лоӧны вынаӧн донъяс (тарифъяс) лӧсялӧмӧн урчитан, вежан да корректируйтан кад вылӧ да кутшӧмъясӧс урчитӧма федеральнӧй оланпасъясӧн, Россия Федерацияса мукӧд нормативнӧй инӧда актӧн, Коми Республикаса оланпасъясӧн, а сідзжӧ Коми Республикаса мукӧд нормативнӧй инӧда актӧн;
113) урчитӧ ас вынӧн мунан машинаясӧн веськӧдлан инӧд вылӧ экзаменъяс примитӧмысь ӧктас;
114) урчитӧ техническӧй паспорт копия, донъялан да 2013 вося тӧвшӧр тӧлысь 1 лун кежлӧ канму техническӧй учёт да (либӧ) техническӧй инвентаризация нуӧдысь органъясын да организацияясын видзан канму техническӧй учёт да техническӧй инвентаризация объектъяс йылысь мукӧд учётнӧй-техническӧй документация (пасъян небӧгъяс, реестръяс, инӧд урчитысь документ копияяс да сідз водзӧ) да наӧ пырысь тӧдмӧгъяс сетӧмысь мынтысян мындасӧ;
115) урчитӧ кутӧм транспорт средствояс мӧдлаӧ вуджӧдӧмысь да видзӧмысь дон мынтӧм вылӧ тарифъяс;
116) урчитӧ кутӧм транспорт средствояс мӧдлаӧ вуджӧдан да видзан дон мынтан кадколаст мортлы, кодӧс кыскӧма административнӧй кывкутӧмӧ административнӧй инӧд торкӧмысь, мый понда кутісны транспорт средствосӧ;
117) примитӧ помшуӧм сы серти, кыдзи торйӧдавны тарифъяслысь подув ыдждасӧ, медым мӧдлаӧ вуджӧдны кутӧм транспорт средствосӧ;
118) индӧ кад единица, медым урчитны кутӧм транспорт средствояс видзӧм вылӧ тарифъяслысь подув тшупӧдсӧ;
119) урчитӧ мӧдлаӧ вуджӧдӧм транспорт средствояслысь да видзны меститӧм кутӧм транспорт средствояслысь аслыспӧлӧслунъяссӧ, кутшӧмъяс серти сикасалӧны налысь донъяссӧ;
120) урчитӧ кутӧм транспорт средствояс мӧдлаӧ вуджӧдӧм да видзӧм вылӧ тарифъяслысь подув тшупӧдсӧ;
121) Коми Республикаса вӧр-ва озырлун да гӧгӧртас видзан министерствокӧд ӧтвылысь урчитӧ Коми Республикаса олан пунктъясса канализацияӧ ортсӧ ва да няйтчӧдысь веществояс лэдзӧмысь мынтӧмсӧ босьтан пӧрадок;
122) лӧсьӧдӧ вермытӧмъяслы позянлун мытшӧдтӧг вӧдитчыны социальнӧй, инженернӧй да транспорт инфраструктура объектъясӧн, кутшӧмъясӧн оперативнӧя веськӧдлӧны Министерство, Коми Республикаса канму учреждениеяс, кодъяс серти учредитысьлысь могъяссӧ да уджмогъяссӧ збыльмӧдӧ Министерство;
123) нуӧдӧ Министерствоын канму гусятор видзӧм да юӧр техническӧя видзӧм серти мероприятиеяс; 
124) котыртӧ да могмӧдӧ Министерствоса уджалысьяслысь, кодъяс лыддьыссьӧны запасын, мобилизационнӧй дасьлун, мобилизация, воинскӧй учёт нуӧдӧм да бронируйтӧм, ладмӧдӧ да видзӧдӧ канму учреждениеясын мобилизационнӧй дасьлун, воинскӧй учёт да бронируйтӧм серти мероприятиеяс бӧрся; 
125) нуӧдӧ Министерствоын пӧжарысь видзчысян мераяс могмӧдӧм серти мероприятиеяс, а сідзжӧ котыртӧ канму учреждениеясын пӧжарысь видзчысян мераяс збыльмӧдӧмсӧ; 
126) нуӧдӧ Министерстволӧн уджалігӧн артмӧм архивнӧй документъяс чукӧртӧм, видзӧм, найӧс учётӧ босьтӧм да наӧн вӧдитчӧм серти удж; 
127) нуӧдӧ терроризмысь да экстремизмысь ӧлӧдан, на вӧсна артмӧм лоӧмторъяссӧ чинтан мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти; 
128) котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй планлысь мероприятиеяс да Коми Республика мутасын терроризм идеологиялы паныд удж нуӧдан мукӧд мероприятие;
129) нуӧдӧ Министерствоын войтырӧс доръян мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
130) нуӧдӧ “Удж видзан юкӧнын ӧткымын юалӧм йылысь” Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн индӧм компетенция серти Коми Республика мутасын удж видзан канму политика медшӧр туйвизьяс збыльмӧдан мероприятиеяс; 
131) пӧртӧ олӧмӧ Коми Республикаса республиканскӧй сьӧмкудйысь сьӧмӧн медшӧр вӧдитчысьлысь да босьтысьлысь уджъяс Министерствоӧс, канму учреждениеясӧс видзӧм вылӧ да Министерстволы сетӧм могъяс збыльмӧдӧм вылӧ урчитӧм сьӧм серти; 
132) пӧртӧ олӧмӧ Коми Республикаса республиканскӧй сьӧмкуд чӧжӧслӧн медшӧр администраторлысь да администраторлысь уджъяс Министерстволы сетӧм чӧжӧс серти;
133) пӧртӧ олӧмӧ Министерстволӧн уджалан да сылы сетӧм могъяс збыльмӧдан юкӧнын Коми Республикаса канму коланлун вылӧ вузӧс, уджъяс, услугаяс ньӧбӧм серти канму заказчиклысь уджъяс; 
134) Коми Республикаса канму коланлун вылӧ вузӧс, уджъяс, услугаяс ньӧбӧм дырйи, кутшӧмъяс серти канму заказчикӧн лоӧ Министерство, нуӧдӧ донъяс серти да вузӧс номенклатура (услуга сикасъяс) серти мониторинг, индӧм закупкаяс серти прогнозируйтӧм, планируйтӧм, бюджетируйтӧм, контрактация да администрируйтӧм оланпастэчасӧн урчитӧм пӧрадокын; 
135) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, Министерстволӧн уджӧ пыртӧм юалӧмъяс серти, “Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд олӧмӧ пӧртӧм серти; 
136)  урчитӧ медицина изделиеяс вылӧ, кутшӧмъясӧс пыртӧма Россия Федерацияса Веськӧдлан котырӧн вынсьӧдӧм медицина изделиеяслӧн, кутшӧмъясӧс медицина отсӧг сетігӧн сюйӧны-овмӧдӧны мортлӧн вир-яйӧ  гражданалы дон босьттӧг медицина отсӧг сетан канму гарантияяс уджтас серти, лыддьӧгӧ, збыльвывса лэдзан донъяс дорӧ чукӧрӧн вузалан содтӧдъяслысь медпозяна ыдждасӧ;
137) збыльмӧдӧ мукӧд удж Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти. 
ІV. Канму услугаяс
11. Тайӧ Положениелӧн ІІ юкӧдын индӧм шӧр могъяс збыльмӧдӧм вылӧ Министерство сетӧ татшӧм канму услугаяс: 
1) вынсьӧдӧ инвестиция уджтасъяс субъектъяс лыдӧ пырысь электроэнергетика субъектъяслысь, кутшӧмъяслысь инвестиция уджтасъяссӧ вынсьӧдӧ да на бӧрся видзӧдӧ Министерство;
2) гражданалӧн да юридическӧй кывкутысьяслӧн запросъяс серти сетӧ Министерстволӧн архивнӧй документъяс серти архивнӧй справкаяс, архивнӧй копияяс, архивнӧй выпискаяс.
V. Инӧдъяс
12. Урчитӧм удж юкӧнын канму уджъяс олӧмӧ пӧртӧм, канму услугаяс сетӧм могысь Министерстволӧн эм инӧд: 
1) корны да босьтны канму власьт органъяслысь, меставывса асвеськӧдлан органъяслысь да организацияяслысь юӧр, мый колӧ Министерстволӧн компетенцияӧ пырысь юалӧмъяс серти помшуӧмъяс примитӧм вылӧ; 
2) корны Министерстволӧн удж юкӧнӧ пырысь юалӧмъяс решитӧм могысь наука да мукӧд организацияӧс, учёнӧйясӧс да специалистъясӧс; 
3) котыртны координируйтан, сӧвещательнӧй да экспертнӧй, сы лыдын ведомствокостса, органъяс (сӧветъяс, комиссияяс да уджалан группаяс, коллегияяс) Министерстволӧн удж юкӧнӧ пырысь юалӧмъяс серти; 
4) вынсьӧдны шоныдӧн могмӧдан организацияясӧн, шоныд везъяс уджӧдысь организацияясӧн юӧр восьтан стандартъяс серти да индӧм организацияяслӧн уджын отраслевӧй, технологическӧй, тэчас, географическӧй да мукӧд аслыспӧлӧслунъяс тӧд вылӧ босьтӧмӧн:
а) шоныдӧн могмӧдан организацияясӧн, шоныд везъяс уджӧдысь организацияясӧн восьса юӧр сетан формаяс;
б) шоныдӧн могмӧдан организацияясӧн, шоныд везъяс уджӧдысь организацияясӧн юӧр сетан формаяс гижан правилӧяс, кутшӧмъясӧс вынсьӧдӧма урчитӧм пӧрадок серти; 
5) лӧсьӧдны урчитӧм пӧрадок серти отличие пасъяс да ведомствоса наградаяс да сетны найӧс гражданалы урчитӧм удж юкӧнын вылын тшупӧда вермӧмъясысь.
VІ. Удж котыртӧм 
13. Министерствоӧн веськӧдлӧ Коми Республикаса энергетика, оланін да коммунальнӧй овмӧс, тариф министр (водзӧ - министр), кодӧс индӧ чинӧ Коми Республикаса Юралысь Коми Республикаса Веськӧдлан котырӧн Юрнуӧдысьлӧн вӧзйӧм серти да тарифъяс ладмӧдан юкӧнын федеральнӧй олӧмӧ пӧртысь власьт органкӧд сӧгласуйтӧмӧн да мездӧ чинысь Коми Республикаса Юралысь тарифъяс ладмӧдан юкӧнын федеральнӧй олӧмӧ пӧртысь власьт органкӧд сӧгласуйтӧмӧн. 
14. Министр аслас уджмогъяс серти:
1) ӧткӧн веськӧдлӧ Министерствоса уджӧн, ачыс кывкутӧ Министерстволы сетӧм шӧр могъяс да уджъяс збыльмӧдӧмысь; 
2) котыртӧ федеральнӧй олӧмӧ пӧртысь власьт органъяскӧд, федеральнӧй фондъяскӧд, Коми Республикаса олӧмӧ пӧртысь власьт органъяскӧд да меставывса асвеськӧдлан органъяскӧд Министерстволӧн компетенцияӧ пырысь юалӧмъяс серти ӧтувъя удж; 
3) юклӧ аслас вежысьяс костын кывкутана могъяс;
4) урчитӧм пӧрадокын индӧ чинӧ да мездӧ чинысь Министерствоса уджалысьясӧс, канму учреждениеясса юрнуӧдысьясӧс, сӧгласуйтӧ канму предприятиеясса юрнуӧдысьяскӧд уджалан сёрнитчӧмъяс кырымалӧмсӧ, вежӧмсӧ да дугӧдӧмсӧ; 
5) нуӧдӧ канму учреждениеясса юрнуӧдысьяслысь аттестация, коланлун серти кывзӧ налысь отчётъяс; 
6) вынсьӧдӧ Министерстволысь сьӧмкуд смета сьӧмкуд ассигнованиеяс серти, мый урчитӧма Коми Республикаса республиканскӧй сьӧмкудйын ӧнія финансӧвӧй во вылӧ; 
7) вынсьӧдӧ Министерстволысь штатнӧй расписаниесӧ Министерствоса уджалысьяслӧн урчитӧм медпозяна штат лыд да уджысь мынтысян фонд серти; 
8) оланпастэчас серти веськӧдлӧ Министерстволӧн сьӧмӧн вынсьӧдӧм сьӧмкуд ассигнованиеяс мындаын; 
9) вынсьӧдӧ Министерстволӧн тэчас юкӧдувъяс йылысь положениеяс, а сідзжӧ Министерствоса уджалысьяслысь чина уджаланартъяс да чина инструкцияяс; 
10) сетӧ Коми Республикаса Юралысьлы да Коми Республикаса Веськӧдлан котырлы видлалӧм вылӧ Коми Республикаса нормативнӧй инӧда акт балаяс Министерстволӧн компетенцияӧ пырысь юалӧмъяс серти; 
11) решитӧ Министерствоса уджалысьяс дорӧ ошкана мераяс да дисциплинарнӧя мыждан мераяс примитан юалӧмъяс; 
12) йӧзӧдӧ оланпастэчас подув вылын Министерстволӧн компетенцияӧ пырысь юалӧмъяс серти тшӧктӧдъяс, тшӧктӧмъяс;
13) эсканпастӧг петкӧдлӧ Министерствоӧс канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, восьтӧ банкъясын Министерстволысь тшӧтъяс, кырымалӧ сделкаяс да вӧчӧ мукӧд юридическӧй удж;
14) котыртӧ Министерстволӧн удж йылысь юӧрӧн тӧдмасьны позянлун;
15) примитӧ гражданаӧс ас сёрниӧн;
16) канму гражданскӧй служба йылысь оланпастэчас серти решитӧ юалӧмъяс, кутшӧмъяс йитчӧмаӧсь Министерствоын канму гражданскӧй служба прӧйдитӧмкӧд;
17) збыльмӧдӧ Россия Федерацияса оланпастэчас да Коми Республикаса оланпастэчас серти мукӧд уджмог.
15. Министрлӧн эмӧсь вежысьяс, кодъясӧс индӧны чинӧ да мездӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын.
Министрӧс вежысьяс уджалӧны эсканпастӧг Министерстволӧн нимсянь министрӧн урчитӧм инӧдъяс да кывкутана могъяс серти. 
Сэк, кор министр недыр кад абу, сылысь кывкутана могъяссӧ збыльмӧдӧ министрӧс медводдза вежысь, а сэк, кор министрӧс медводдза вежысьыс абу, министрӧс вежысьяс пиысь ӧти министрлӧн помшуӧм серти. 
Сэк, кор министрлӧн эм прӧст чин, Коми Республикаса Веськӧдлан котырӧн Юрнуӧдысьлӧн вӧзйӧм серти министрлысь кывкутана могъяс сетӧм йылысь помшуӧмсӧ примитӧ Коми Республикаса Юралысь. 
16. Министерстволысь медыджыд штат лыдсӧ урчитӧ Коми Республикаса Веськӧдлан котыр. 
17. Министерстволӧн котыртан тэчасыс артмӧ тэчас юкӧдувъясысь татшӧм шӧр уджалан нырвизьяс серти:
1) энергетика юалӧмъяс серти; 
2) оланін да коммунальнӧй овмӧс юалӧмъяс серти; 
3) донъяс артмӧдан юкӧнын донъяс (тарифъяс) ладмӧдан да на бӧрся видзӧдан юалӧмъяс серти; 
4) Министерстволысь уджсӧ пытшкӧссянь котыртан юалӧмъяс серти.
18. Тарифъяс ладмӧдан юкӧнын шӧр уджалан туйвизьяс урчитӧм да донъяс (тарифъяс) да налысь медпозяна тшупӧдъяс вынсьӧдӧм йылысь помшуӧмъяс примитӧм могысь лӧсьӧдӧны Министерствоса Правление, кытчӧ пырӧ 9 мортысь оз унджык.
Мӧд мортлы уджмогъяс сетны вермытӧг Министерствоса Правлениеӧ пырӧны Министерствоса уджалысьяс 7 мортысь оз унджык, а электроэнергетика юкӧнын донъяс (тарифъяс) ладмӧдан юалӧмъяс видлалӧм да примитӧм дырйи – сідзжӧ рынок сӧветӧс да антимонопольнӧй органӧс ӧти петкӧдлысьӧн.
Министр лоӧ Министерствоса Правлениеӧн веськӧдлысьӧн да вынсьӧдӧ Министерствоса Правлениеӧ пырысьясӧс, а сідзжӧ сылысь уджалан пӧрадок.
19. Министерстволысь уджсӧ пытшкӧссянь котыртӧны Министерстволӧн уджаланарт серти.
Коми Республикаса Веськӧдлан котырлӧн 
2017 во моз тӧлысь 31 лунся 459 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн 
ӧткымын вынтӧмӧн лыддян шуӧм
ЛЫДДЬӦГ
1.  “Коми Республикаса стрӧитчан, тариф, оланін да коммунальнӧй, туй овмӧс министерство йылысь” Коми Республикаса Веськӧдлан котырлӧн 2016 во вӧльгым тӧлысь 1 лунся 519 №-а шуӧмлӧн 1 пункт.
2. “Коми реклама” Коми Республикаса канму казённӧй учреждение лӧсьӧдӧм йылысь” Коми Республикаса Веськӧдлан котырлӧн 2016 во ӧшым тӧлысь 29 лунся 630 №-а шуӧм дорӧ 1 содтӧдлӧн 2 пункт.
3. “Коми Республикаса стрӧитчан, тариф, оланін да коммунальнӧй, туй овмӧс министерство йылысь” Коми Республикаса Веськӧдлан котырлӧн 2016 во вӧльгым тӧлысь 1 лунся 519 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2017 во рака тӧлысь 14 лунся 168 №-а шуӧм дорӧ содтӧдлӧн 1 пункт.
4. “Коми Республикаса стрӧитчан, тариф, оланін да коммунальнӧй, туй овмӧс министерство йылысь” Коми Республикаса Веськӧдлан котырлӧн 2016 во вӧльгым тӧлысь 1 лунся 519 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2017 во сора тӧлысь 5 лунся 354 №-а шуӧм.
